
DEKLARASYON GOUVÈNÈ ANDREW M. CUOMO SOU MEZI FEDERAL KI POU AMELYORE SEKIRITE SOU 

TOUT KORIDÒ TRANSPÒ PETWÒL BRIT NAN TREN 

 

“Mwen di bravo pou Prezidan Obama ak Sekretè Depatman Transpò peyi Etazini an, Anthony Foxx, pou 

travay yo pou vanse rapid pou jwenn solisyon ak pwoblèm New York ansanm ak lòt eta sou transpò 

petwòl brit nan tren. Nou ankouraje pou n wè pwopozisyon ki fèt jodi a montre yon kantite nan enkyetid 

Eta New York genyen tankou eliminasyon ansyen kamyon sitèn ki pa fyab, diminisyon limit vitès ak lòt 

mezi ki pou adapte règleman federal ak danje men wotè ki vini ak transpò petwòl brit volatil kap soti 

nan rejyon Bakken nan.” 

 

“N ap analize regleman ki pwopoze yo pou garanti yo konble defisyans grav Eta New York idantifye yo. 

Nou rete angaje pou nou garanti sante ak sekirite piblik pou rezidan nou yo epi nou espere travay nan 

yon mannyè konstriktif ak Depatman Transpò peyi Etazini ak lòt ajans federal pou pi byen pwoteje 

Nouyòkè ak tout Ameriken.” 

 

Enfòmasyon Jeneral:  

 

Yon seri dezas andeyò eta a ki enplike transpò petwòl brit ki soti nan teren petwòl Bakken yo nan North 

Dakota, san bliye yon aksidan ki te tiye 47 moun epi te detwi yon kominote, te soulve anpil enkyetid pou 

sekirite nan lokalite sou tout koridò tren an kap transpòte pwodi petwolye yo. Kominote nan 22 konte 

New York, enkli Buffalo, Syracuse, Utica, Albany, ak Plattsburgh, ak prèske tout nan pi gwo vwa navigab 

nan eta a fè pati rezo sa a. Nan mwa ki sot pase yo, Gouvènè Cuomo pran yon seri mezi pou mete New 

York devan nan aktivite kap fèt onivo tout nasyon an pou amelyore sekirite sou tout rezo transpò petwòl 

brit la. 

 

Nan mwa janvye, Gouvènè Cuomo te pibliye yon Dekrè Egzekitif ki mande senk ajans eta a pou fè yon 

analiz konplè pwosedi sekirite ak entèvansyon ijans. Depi lè sa, Eta a pran mezi dyanm tankou:  

• mande prese prese pou otorite federal yo revize espesifikasyon tekni ko epi akselere 

eliminasyon ansyen tren ki pa gen sekirite; aplike règ pi strik pou teste petwòl brit; epi revize 

itinerè petwòl brit la pou garanti wout ki pi apwopriye yo; 

• reyalize yon travay egzekisyon ak enspeksyon sevè pou pi byen pwoteje kominote yo kont 

derayman tren kap transpòte petwòl brit; 

• Bay kontravansyon pou konpayi ki pa respekte regleman eta a pou kounye a ki gen pou wè ak 

derayman; epi 

• Mande otorite federal pou yo akeselere ak ranfòse nivo sekirite tren yo epi ogmante 

enspeksyon yo. 

 

Anplis, depi mwa janvye, otorite eta a ak moun kap pote sekou nan katastwòf patisipe nan plis pase de 

douzèn egzèsis fòmasyon pou pi byen prepare kominote nou yo pou dezas petwòl brit ki ka rive epi 

kontinye mennen yon kanpay agresif pou kenbe operatè wout way yo nan nivo egzijans sekirite atravè 

enspeksyo-eklè tankou aktivite semèn sa. 

 

Epitou, nan dat 30 avril, Gouvènè a  te ekri Mezon Blanch pou mande mezi federal imedya pou ranfòse 

estanda ak regleman nasyonal pou transpò petwòl brit. Anplis, Eta a  te mete deyò yon rapò  ki te detaye 

dis rekòmandasyon federal enpòtan epi te prezante yon seri rekòmandasyon administratif, reglemantè 

ak lejislatif.  

